
“Gen twa lane anwo, Tanpèt Irene te boulvèse lavi anpil Nouyòkè. Anplis lanmò trajik li te lakòz, ouragan 

sa ki sanble rive yon fwa nan lavi yon moun te inonde epi bwote kay, te kraze biznis anwo New York epi 

te fè dega nan enfrastrikti nou pa te janm wè anvan sa. Malgre destriksyon an, Tanpèt Irene te genyen 

tou yon kote pozitif – li te mete deyò sa ki pi bon nan Nouyòkè epi te fè nou rebati pi byen. 

 

“Nan jou yo apre siklòn nan, moun te mete tèt yo ansanm kote yo te soti nan tout kwen ak toupatou 

nan eta a pou fè volontarya ak pou ede moun ki te viktim. Depi lè sa nou te kòmanse tou fòme rezidan 

pou yo se pwòp sekouris pa yo nan sitiyasyon ijans, epi n ap envesti plizyè milya dola nan pwojè ki pou 

mete plis sekirite ak rezistans nan kominote nou yo lè gen siklòn ankò. Jan Tanpèt Irene te terib la, konsa 

tou nou vin yon eta pi solid akòz li, epi nou pral kontinye fè tou sa nou kapab pou nou pare pou 

kèlkeswa sa lavni pote pou nou." 

